
MAS-CHALCH 
 

Infuormaziun a reguard il Mas-chalch da Sent 
 

 

- Cumpara tanter ils 20 e 25 da mincha mais. 

- Ils texts ston gnir tramiss o dats giò fin ils 15 dal mais i’l büro da Sent Turissem sent@engadin.com. 

- Il mas-chalch dess gnir pichà oura e distribui in lös publics. El po gnir retrat in seguaints lös: büro da 

turissem, butia da Plaz, furnaria Benderer, bacharia Zanetti, furnaria Clalüna, grotta da cultura e butia 

Schlerin Cafè creativ. 

- Ils texts ston esser scrits in rumantsch (ev. rumantsch e tudais-ch) e nu das-chan esser massa lungs. 

- Per societats sun las publicaziuns gratuitas, per privats cuosta frs. 20.-. 

- Ils texts pel Mas-chalch vegnan ramassats i’l büro da Sent Turissem. Scha pussibel giavüschaina texts 

in fuorma digitala. 

 

 

ARRANDSCHAMAINTS 
 

Societats chi vöglian publichar arrandschamaints han seguaintas pussibiltats: 
a) Mas-chalch da Sent : tenor infuormaziuns sülla prüma pagina 
b) Pagina dad internet www.sent-online.ch: annunzchas per mail a Cla Rauch, cla.rauch@bluewin.ch 
c) Chalender d’arrandschamaints da la destinaziun turistica: 

www.engadin.com => Events => Veranstaltung erfassen 
Quellas occurrenzas vegnan publichadas eir ill’Allegra, schi sun annunzchadas avant il termin da la 
fin da redacziun da l‘Allegra. 

 
 
 

SOCIETÀ D’ÜTIL PUBLIC – concerts illa baselgia da Sent 
 

sonda, 28 mai 2016, 16:00h, baselgia Sent 
GIUBILEUM 40 ONS SCOULA DA MUSICA ENGIADINA BASSA / VAL MÜSTAIR 
Ils magisters da la scoula da musica concerteschan.  
 

dumengia 5 gün 2016, 17h, 20.-, baselgia Sent 
RECITAL DA CLAVAZIN - cun la giuvna pianista MARTA CARDOSO PATROCINIO 
J. S. Bach - preludi e fuga in e-moll / W. A. Mozart - sonata in a-moll Schumann - fantasia in C-Dur op. 17  
  

dumengia, 12 gün 2016, 20:15h, 20.-, baselgia Sent 
CLOSE YOUR EYES AND LISTEN - Jitka Baštová, accordeon e Jindřich Macek, lüt  
I'l program stan ouvras dal cumponist da l'Argentinia Astor Piazzolla chi sun arrandschadas pels duos 
instrumaints.  
 

dumengia, 26 gün 2016, 20:15h, 25.-, baselgia Sent 

SONGS - ÜN VIADI MUSICAL DA BACH FIN MICHAEL JACKSON - quartet da flötas e clavazin Miriam 

Cipriani, Flaviano Rossi, Giulio Bongiascia, Massimo Orlando, Stefano Sposetti 
Il " Polychrome Flûte Ensemble" preschainta songs our dal repertuar da pop ma sunats in ün möd classic.  
 
   
     
SOCIETÀ DA DUONNAS - Viadi per attempats a Flumserberg 
 

La società da duonnas invida amiaivelmaing a tuot ils attempats al viadi tradiziunal. Quel es gövgia, als 30 
gün 2016 ed ans maina a Flumserberg.Partenza davent da Plaz a las 08.00. 
A las persunas da 70 ons e sura spordscha la società il giantar. Ils cuosts dal viadi saran tanter CHF 30 e 
CHF 40. 
Annunzchas fin il plü tard als 20 gün 2016 ad Annatöna Pult, tel. 081 864 86 82 o 079 441 65 24. 
La società da duonnas da Sent fa quint cun bell’ora e cun numerusa partecipaziun. 
 
 

http://www.sent-online.ch/

mailto:cla.rauch@bluewin.ch
tel:081%20864%2086%2082
tel:079%20441%2065%2024

GROTTA DA CULTURA – occurrenzas mai / lügl 2016 
(infuormaziuns detagliadas i’l Allegra e suot www.grottadacultura.ch ) 
 

sonda 28 mai,  17:00 – 19:00 (Schigliana) 
Vernissascha da l’ exposiziun da sculpturas da Yvonne Lenz   http://www.yl-skulpturen.ch/ 
 

sonda 28 mai, 20:15  (Piertan, 25.-)* 
Concert: Ramsch & Rosen – veglias  melodias per hoz cun  
Julia (gïa, viola, chant, s-chellas) e Simon (citra, trumbetta, chant, shruti box). 
http://www.ramschundrosen.at 
 

venderdi 1 lügl, 20:15  (Piertan, 25.-)* 
Concert: Zweidieter – Dieter Ringli (guitarras, chant, chlefeli) e Dieter Sulzer (chant, flöta, trümpi) 
preschaintan musica populara cun surpraisas.  http://www.zweidieter.ch/  
 

*(is po reservar plazzas il di avant da las 17 fin las 19, tel. 079 439 89 22 ) 
 
 
 
INFUORMAZIUNS POSTA / TURISSEM 
 

Stimada cliantella 
Nus lessan render attent cha no vendain ils seguaints biglets : 

- tuot ils biglets pel auto da posta e pel tren 
- cartas da di per las vias champestras dal cumün da Sent 
- cartas da di per las vias champestras dal cumün da Valsot 

 
I’ns fess plaschair scha nus as pudessan bivgnantar in nos büro. 
 

     Agentura da la posta Sent - Gäste-Information Sent - Turissem Sent 
 
 
 
CONCERT (giubileum - 10 avel proget) 
dal cor ad hoc da Sent e da las scolaras e dals scolars da 5 e 6avla 

 
Il cor ad hoc da Sent e'ls scolars da 5 e 6avla s’han preparats per ün concert cumünaivel. 
Data: sonda, 18 gün 2016 (20.15) - baselgia Sent 
Program ("la schelta"): 
No fain üna schelta da chanzuns dals differents progets, sainza ans laschar intemmurir dals gronds 
contrasts (Missa Rotna da Holbech  Missa brevis da Mozart, Griechischer Wein da Jürgens  West 
Side Story da Bernstein, Veronika dals Commedians  Kyrie da Haydn). 
Risch Biert clavazin Pius Baumgartner clarinetta e saxofon Valeria Zangger percussiun Katharina 
Brunner flöta a travers Sara Bigna Janett alt Jachen Janett dirigent 
 
Prevendita bigliets (creschüts 20 frs/uffants 5 frs): Sent turissem (081 861 88 29) 

No vessan plaschair da pudair salüdar eir a vo! 
 
Gianna Bettina Gritti, Rita Nuotclà ed Andri Gritti 

SCOULA - Di da las portas avertas da la chasa da scoula Sent 
 

In venderdi, ils 10 gün 2016 invidain nus a la populaziun da visitar la chasa da scoula chi’d es gnüda 
renovada dürant ils ultims duos ons. 
 
Las portas sun avertas da las 18.00 fin a las 21.00. Ils magisters mainan als visitaduors tras la chasa da 
scoula e spiegan l’adöver, ils müdamaints e las localitats nouvas. I dà üna pitschna ustaria. 
A las 19.00 daja ün cuort act uffizial cun contribuziuns dals scolars. 
  

La magistraglia e la cumischiun da la sanaziun chasa da scoula Sent 
 
 
 
INVID / EINLADUNG 
 
Invid a la seguonda part da l’inscunter dals nouvs arrivats a Sent (october 2014-gün 2016) 
 

Chars nouv arrivats gronds e pitschens 
Cun grond plaschair vaina pudü bivgnantar blers da vus ad ün aperitiv in chasa da scoula in november 
2015. Ils blers rebombs positivs ans han fat grond plaschair.  
In quell’occasiun vain nus  impromiss da spordscher vers pümavaira üna visita guidada tras il cumün da 
Sent cun sar Cla Rauch. Uossa esa uschè inavant. La visita ha lö ils 14 gün 2016.Ella düra bundant ün’ura. 
Nus ans inscuntrain a las 18.30 sün Plaz.  
Sün numerusa partecipaziun s’allegran ils scolars e las scolaras da 1. reala e 1. secundara 
cun la magistra Maja Bischoff e Cla Rauch. 
 
Einladung zum zweiten Teil des Treffens der Neu-Bewohner von Sent (Oktober 2014-Juni 2016)  
 

Geschätzte „gross und klein“ Neu-Bewohner von Sent 
Mit grosser Freude konnten wir im November 2015 verschiedene von Euch zu einem einem 
Willkommensaperitiv im Schulhaus von Sent begrüssen. Die vielen positiven Feedbacks haben uns sehr 
gefreut. 
Bei dieser Gelegenheit haben wir Euch einen Führung durch Sent mit Herrn Cla Rauch versprochen. Nun 
ist es soweit. Die Führung findet Dienstag, den 14. Juni 2016 statt. Sie dauert eine gute Stunde. Wir treffen 
uns um 18.30 beim Brunnen in Platz. 
Wir freuen uns auf Eure Teilnahme! 
Die Schüler und Schülerinnen der 1. Real- und 1.Sekundarklasse ihre Lehrerin Maja Bischoff und Cla 
Rauch. 
 
 

 
DA FITTAR A SENT/ ZUM VERMIETEN IN SENT 
 

Abitazuin da 3 stanzas aint in Tuols, a partir dals 1. october 2016 o tenor cunvegna. Cun  mobiglia, lö quiet 
e sulagliv, lö per star dad oura e plazza da parcar. 
3 Zimmer-Wohnung in Tuols. Zu vermieten ab 1. Oktober 2016 oder nach Vereinbarung. Möbliert, sonnig, 
Parkplatz, Gartensitzplatz.  
annunzchar pro/Melden bei:  Mina e Jürg Mader-Werro, Tuols,7554 Sent Tel. 081 864 07 80 o / oder Natel: 
079 629 74 51 o /oder madertrans@buelwin.ch 
 
 

 

mailto:madertrans@buelwin.ch

Ballapè a Sent 2016 
pels creschüts 

 
 
 
 
 
Cura: Adüna venderdi da las 20.00 fin las 22.00, i cumainza davo las 
vacanzas da prümavaira, la prüma jada als 27 mai 2016 
Chi : Tuot ils creschüts chi han vöglia 
Ingio : Plazza da sport Palüzot 
Perche : Per giodair il gö e la cumpagnia 

 
 
 
 

Ils trenaders da Sent 
 

 
 

Fussball Sent 2016  für Erwachsene 
 

Wann: Immer am Freitag von 20 bis 22 Uhr, wir beginnen nach den 
Frühlingsferien, das erste Mal am 27. Mai 2016 
Wer: Alle Erwachsenen, die Lust haben 
Wo: auf dem Sportplatz Palüzot 
Warum:  um das Spiel und die Kameradschaft zu geniessen 

https://www.google.ch/url?sa=i&rct=j&q=&esrc=s&source=images&cd=&cad=rja&uact=8&ved=0ahUKEwiRsfjkhP_LAhVIXRQKHSDpBGIQjRwIBw&url=https://www.wurzelzwerg.net/fanseite/spiel-spass/282-fussball-quiz&psig=AFQjCNH9VWF_bFcjh6Dv2AyYea3csu0oPw&ust=1460204718348692

Di da la biodiversità per la promoziun da l’urogal a Sent 

La sonda dals 4 gün 2016 ha lö a Sent ün di da la biodiversità  per la populaziun e pels giasts.  
I’l cuntegn da Dartòs vegnan fattas lavuors da chüra a favur dals spazis vitals per l’urogal. Aint il 
listess territori pon ils partecipants cooperar pro üna taxaziun da stizis per stimar il nomer d’urogals 
chi vegnan avant a Datòs. v. d. per ün uschè nomnà monitoring. 
Il di da biodiversità vain realisà da la Fundaziun Pro Terra Engiadina in collavuraziun cun l’uffizi da god 
e privels da la natüra dal chantun Grischun, dal servezzan forestal d’Engiadina Bassa sco eir dal 
rapreschantant regiuna da l’uffizi da chatscha e pes-cha dal Grischun. Sustgnü finanzialmaing vain 
quist di dal WWF. 
 
Lö da partenza:  Sent, Plaz  
 
Data ed urari:  sonda, 4 gün 2016, 8.45 h – 17.00 h 
 
Program: 
 
08.45 h  Bivgnaint, cuorta spiegaziun da las lavuors, partir aint in gruppas 

09.00 h Spassegiada / viadi fin als lös da lavur 

09.30 h Cumanzamaint da las lavurs activas da chüra, opür taxaziun da stizis 

12.00 h Giantar 

13.00 h Cuntinuaziun da la lavur / müdada da gruppas 

15.30 h Fin da la lavur e marenda al lö 

16.30 h Retuorn vers Sent 

No giavüschain cha’ls partecipants e las partecipantas piglian cun sai agnas manetschas da lavur. 
Büschmainta e s-charpas dessan esser adattas per lavurar our il liber. Aua da baiver sta a disposiziun 
als lös da lavur. Sgüranza es chosa da minchün(a). 
 
Pel giantar e la marenda pisseran paurs da Sent. 
 
Chi chi s’interessa fa il bain da s’annunzchar, per cha no possan organisar avuonda üsaglias e 
marenda.  

L’annunzcha es da drizzar p. pl. fin als 27 da mai 2016 a:  
Fundaziun Pro Terra Engiadina, Angelika Abderhalden 
Tel.: 079 670 26 23 opür info@proterrae.ch 
 
No ans allegrain da voss’annunzcha e da vos agüd per mantgnair ün’Engiadina Bassa 

multifara in reguard a las spezchas da plantas e bes-chas. 

